
	1. «Առևտրի և ծառայությունների մասին» Հայաստանի Հանրապետության օրենքի 9.6-րդ հոդվածի 6-րդ մասի համաձայն, դրոշմապիտակներով դրոշմավորման ենթակա` պիտա​նելիության (պահպանման) ժամկետ ունեցող ապրանքների վրա փակցված դրոշմա​պի​տակների գծով հարկային պարտավորություններ չեն առաջանում, եթե համապատաս​խան հաշվարկային և այլ փաստաթղթերով հիմնավորվում է, որ տվյալ ապրանքները պիտա​նելիության (պահպանման) ժամկետի ընթացքում չեն իրացվել և այդ ժամկետի ավար​​տից հետո Հայաստանի Հանրապետության կառավարության սահմանած կարգով դուրս են գրվել:


Հաշվի առնելով վերոնշյալը` կարծում ենք, որ անհրաժեշտ է նախագծով հստակեց​նել, որ դրանով հաստատվող կարգի կիրառության իմաստով, չիրացված ապրանքներ են համար​վում նաև այն ապրանքները, որոնք վաճառվել են վերավաճառողներին, սակայն նրանց կողմից դեռևս չեն իրացվել վերջնական սպառող​նե​րին, հակառակ պարագայում կստացվի, որ կարգը կիրառելի չի լինի դրոշմապիտակներով դրոշմավորման ենթակա այն ապրանք​ների համար, որոնց պիտանելիության ժամկետը լրանում է ապրանքներ վերա​վա​ճա​ռողների մոտ, ինչը կարող է խնդրահարույց լինել:


	Ընդունվել է 
	Կարգում կատարվել է համապատասխան փոփոխություն

	
	
	2. Միաժամանակ, անհրաժեշտ է համապատասխան հստակեցումներ կատարել նաև նախա​​գծի 2-րդ կետում` հաշվի առնելով այն, որ նախագծով հաստատվող կարգը նախա​տես​ված է պիտանելիության ժամկետում չիրացված ապրանքների դուրս գրման համար:
	Ընդունվել է 
	Կարգում կատարվել է համապատասխան փոփոխություն

	
	
	3. Հաշվի առնելով այն հանգամանքը, որ գործնականում լաբորատոր ուսում​նա​սի​րու​թյան արդյունքներով դրոշմավորման ենթակա ապրանք​​​​​​ների` ոչ պիտանելի լինելը կարող է պարզվել նաև ներմուծվող ապրանքների մասով` առաջարկում ենք նախագծով հաս​տատվող կարգի 2-րդ կետում կատարել համապատասխան լրացում:
	Չի ընդունվել
	Սպառման համար ոչ պիտանի ապրանքները չեն առաքվի և չեն ներմուծվի ՀՀ: Դրանց նկատմամբ սեփականության իրավունքը չի անցնի ՀՀ տնտեսավարողին, հետևաբար՝  վերջինիս մոտ դուրսգրում չի կարող կատարվել 

	
	
	4. Հաշվի առնելով այն հանգամանքը, որ մատակարարման պայմանագրով վերա​վա​ճառողներին տրամադրված` դրոշմավորման ենթակա ապրանքների պիտանելիության ժամ​կետը կարող է լրանալ նաև տրամադրված ապրանքների ողջ խմբաքանակի մասով` կարծում ենք, որ նախագծով հաստատվող կարգի 5-րդ կետը անհրաժեշտ է վերախմբագրել այնպես, որ նախկինում դուրս գրված և անվավեր ճանաչված հարկային հաշվի փոխարեն նոր դուրս գրվող հարկային հաշվի առկայությունը պարտադիր լինի միայն այն դեպքերի համար, երբ պիտանելիության ժամկետը լրանում է տրամադրված ապրանքի մի մասի համար միայն:
	Ընդունվել է 
	Կարգում կատարվել է համապատասխան փոփոխություն

	
	
	5.Նախագծով հաստատվող կարգի 6-րդ կետի 3-րդ ենթակետում առկա է տեխ​նի​կա​կան վրիպակ` կապված կարգի 3-րդ կետին կատարված հղման հետ:
	Ընդունվել է 
	Վրիպակը ուղղվել է

	
	
	6. Հաշվի առնելով այն, որ գործող օրենսդրության համաձայն, անհատ ձեռնար​կա​տե​րերը հաշվապահական հաշվառում չեն վարում` առաջարկում ենք նախագծով հաս​տատ​վող կարգի 6-րդ կետի 7-րդ ենթակետում ամրագրվող` դուրս գրման արդյունքների վերա​բեր​յալ հաշվապահական հաշվառման ձևակերպումներ կատարելու կանոնից բացառություն նախատեսել անհատ ձեռնարկատերերի համար:
	Ընդունվել է 
	Կարգում կատարվել է համապատասխան փոփոխություն

	
	
	7. Միաժամանակ, առաջարկում ենք նախագծով հաստատվող կարգի 6-րդ կետի 7-րդ ենթակետում «ՀՀ կառավարության կողմից սահմանված կարգին համապատասխան» բառե​րը փոխա​րինել «ՀՀ օրենսդրությամբ սահմանված կարգին համապատասխան» բառե​րով` հաշվի առնելով այն հանգամանքը, որ հարկային հաշվառման մեջ ձևակեր​պում​ներ կատա​րելու կար​գերը, որոշ դեպքերում, սահմանված են Հայաստանի Հանրապե​տու​թյան օրենք​ներով:
	Ընդունվել է 
	Կարգում կատարվել է համապատասխան փոփոխություն

	
	
	8. Նախագծով հաստատվող կարգի 13-րդ կետի երկրորդ նախադասության կապակ​ցու​թյամբ, գտնում ենք, որ առավել նպատակահարմար է ապրանքների դուրս գրման հանձ​նա​ժողովի որոշման վրա հարկային ծառայողի կողմից անհրաժեշտ գրառումներ կատարելը սահ​մանել պարտադիրության սկզբունքով, բացառությամբ այն դեպքերի, երբ հարկային ծառա​յողը չի մասնակցում ապրանքների դուրս գրման գործընթացին:
	Չի ընդունվել 

Հարկային ծառայողի ստորագրության առկայությունը (առանց գրառման)  կնշանակի, որ արձանագրությունը կազմվել է օրենքի և կարգի պահանջներից ելնելով: 
	Կարգում փոփոխություն չի կատարվել

	
	
	9.Նախագծով հաստատվող կարգի 15-րդ կետի երկրորդ նախադասության համա​ձայն, պիտանելիության ժամ​կետը լրացած, ինչպես նաև Հայաստանի Հանրապետությունից արտա​հանված ապրանք​ների դրոշմավորման համար դրոշմապիտակների ձեռքբերման համար վճարված գումար​ները ենթակա չեն նվազեցման հարկ վճարողի հարկային պար​տա​վորութուններից:
Միաժամանակ, «Առևտրի և ծառայությունների մասին» Հայաստանի Հանրապե​տու​թյան օրենքի 9.6-րդ հոդվածի 1-ին մասի համաձայն, օգտագործված դրոշմապիտակների ձեռք բերման համար վճարված գումարը (բացառությամբ այն դրոշմապիտակների ձեռք բեր​​ման համար վճար​ված գումարների, որոնք չեն օգտագործվել և չեն վերադարձվել) հարկ վճա​րողի կող​մից հարկային մարմին ներկայացվող` վերադաս հարկային մարմնի կողմից սահ​մանված ձևով դիմումի հիման վրա հաշվանցվում է հարկային պարտավորությունների դիմաց:

Վերոնշյալի կապակցությամբ, կարծում ենք, որ դրոշմապիտակի օգտագործումը այն​​պիսի ապրանքի դրոշմավորման նպատակով, որը հետագայում կարող է, պիտանելիու​թյան ժամ​կետի լրացմամբ պայմանավորված, դուրս գրվել կամ դրոշմապիտակի օգտագոր​ծումը այն​պիսի ապրանքի դրոշմավորման նպատակով, որը նախատեսված է եղել Հայաստանի Հան​​րապետությունում իրացնելու համար, սակայն հետագայում արտահանվել է Հայաս​տանի Հանրապետության տարածքից, որպես դրոշմապիտակի չօգտա​գործ​ման և չվերա​դարձ​ման դեպք դիտարկելը լրացուցիչ քննարկման կարիք ունի:
	Առաջարկ չի պարունակում
	Կարգում փոփոխություն չի կատարվել

	
	
	Միաժամանակ, կարծում ենք, որ զուգահեռաբար քննարկման առարկա պետք է դարձ​նել նաև վերոնշյալ դեպքերում դրոշմապիտակի ձեռք բերման համար վճարված գումարը շահու​թահարկով (եկամտային հարկով) հարկման նպատակով որպես համախառն եկա​մտից նվազեցման ենթակա ծախս դիտարկելու հարցը:
	Ընդունվել է 
	Կարգի 15-րդ կետում կատարվել է լրացում

	2. 
	ՀՀ էկոնոմիկայի նախարարություն


	Որոշման նախագծի առաջարկություններ և առարկություններ չունի
	
	Նախագծում փոփոխություններ չեն կատարվել

	3.
	ՀՀ արդարադատության նախարարություն
14.06.2013թ.

N02/3382-13


	Որոշման նախագծի վերաբերյալ առաջարկություններ և առարկություններ չունի
	
	Նախագծում փոփոխություններ չեն կատարվել

